''PLATFORMA ZA PRIKUPLJANJA PARAMETARA POKAZATELJA STANJA VODOVODNIH PREDUZEĆA U BiH – DANUBIS/BENCHMARKING- “ FAZA 2’’

1. UVOD

Udruženje poslodavaca komunalne privrede Federacije Bosne i Hercegovine (UPKP FBiH) i Savez općina i gradova Federacije Bosne i Hercegovine (SOG FBiH) su na prijedlog predstavnika Ministarstva spoljne trgovine i ekonomskih odnosa Bosne i Hercegovine (MSTEO BiH) / Sektor za vodne resurse, turizam i zaštitu životne sredine, poduzeli aktivnosti na uključenjeu u Projekat „Razvoj platforme za prikupljanja parametara pokazatelja stanja vodovodnih preduzeća” u 14 zemalja jugoistočne, istočne i središnje Evrope-Danubis, a koji sprovodi Međunarodna udruga vodosnadbijevanja kompanija (IAWD) i Svjetska banka. 

Cilj projekta je iniciranje nacionalnog sistema poređenja pokazatelja uspješnosti (benchmarkinga) vodovodnih i kanalizacionih preduzeća u Bosni i Hercegovini. Danas je benchmarking jedan od najvažnijih alata za poboljšanje učinka preduzeća kako u privatnom, tako i u javnom sektoru. Značaj benchmarkinga ogleda se u činjenici da poređenje i razmjena znanja o dobrim i lošim praksama sa srodnim preduzećima na neprofitnoj osnovi može biti značajan pokretač za mjerenje i unaprjeđenje učinka u javnom sektoru.

Konkretna korist za svako preduzeće i lokalnu zajednicu koje učestvuju u ovogodišnjem projektu biće sopstvena ocjena kvaliteta podataka sa prijedlogom mjera za njihovo poboljšanje (time i poboljšanje pokazatelja učinka), kao i osposobljavanje predstavnika preduzeća za ocjenjivanje kvaliteta podataka. Za zainteresovana preduzeća je na raspolaganju i eksterna ocjena kvaliteta podataka koja podrazumjeva detaljniju razmjenu znanja o najboljim praksama sa kolegama iz drugih preduzeća, eksternu ocjenu podataka i analizu rada preduzeća, obuhvatnije preporuke za poboljšanjem, kao i dalju podršku zaposlenih i preduzeća za potrebe sistematske razmjene znanja sa kolegama iz zemlje i inostranstva.

Konačno, uredno vođeni podaci o pokazateljima učinka predstavljaju preduslov uspješne saradnje preduzeća sa donatorima, razvojnim i komercijalnim bankama, međunarodnim organizacijama, nadležnim institucijama, organizacijama civilnog društva i javnošću.

Predsjedništvo SOGFBiH je na svojoj sjednici, održanoj 05.04.2017. godine u općini Tomislavgrad, dalo saglasnost ovom projektu.   

Upravni odbor UPKP FBiH je na svojoj 144 sjdnici, održanoj 07.09.2017. godine u Gradačcu, dao saglasnost ovom projektu i usvojio zaključak da se potpiše Memorandum o saradnji sa Savezom općina i gradova FBiH.

Savez općina i gradova FBiH je u saradnji sa Udruženjem poslodavaca komunalne privrede FBiH  uspješno implementirao prvu fazu projekta u periodu oktobar 2017- april 2018. godine. Ovom prilikom 18 preduzeća je uzelo učešće u projektu sa podacima iz 2015 i 2016. godine. 

Planirano je da druga faza projekta počne u martu 2019. godine i da traje šest mjeseci. 

Druga faza će obuhvatiti prikupljanje podataka iz istih vodovodni preduzeća za 2017 te će uključiti novih 10-12 komunalnih preduzeća sa podacima za 2016-2017. godinu.   

2. ULOGA I OBAVEZE UDRUŽENJA  POSLODAVACA  KOMUNALNE  PRIVREDE   FEDERACIJE I  BOSNE I HERCEGOVINE

· UPKP FBiH će da obezbijediti stručnu podršku Projektu putem imenovanja glavnog eksperta i kontrolora. Pri izboru kandidata  voditi će se računa da osobe  posjeduju visoku stručnu spremu sa minimalno 5 godina radnog iskustva na poslovima vodosnadbjevanja i odvodnje. Pozeljno je da su kandidati ranije učestvovali u sličnim projektima Benchmarkinga i da poznaju osnove engleskog jezika. 
· UPKP će biti odgovorno za uključenost svojih članica, kvalitet i tačnost unesenih podataka na DCM (navesti pojašnjenje naziva DCM) Platformu. 
· UPKP će aktivno promovirati aktivnosti projekta među svojim članicama. 

3. ULOGA I OBAVEZE SAVEZA OPĆINA I GRADOVA FEDERACIJE BOSNE i HERCEGOVINE
· SOGFBiH će pripremiti projektni prijedlog i projektnu dokumentaciju.

· SOGFBiH će obezbijediti stručnu podršku Projektu putem imenovanja Projektnog menadžera/MI (pojasniti skraćenicu MI) administratora. 

· SOGFBiH će implementirati projekat i biti odgovoran za redovnu komunikaciju sa donatorom. 

· SOGFBiH će organizovati dvije trening radionice za predstavnike komunalnih preduzeća.

· SOGFBiH Savez će biti odgovoran za pripremu finansijskog izvještaja prema donatoru.  

SOGFBiH će biti odgovoran za uključenost svojih članica.

SOGFBiH će aktivno promovirati aktivnosti projekta među svojim članicama. 

